༄༅།། 2016ལོའི་ལྗོངས་ཡོངས་ཀྱི་ནང་སའི་བོད་ལྗོངས་སློབ་འབྲིང་དུ་སློབ་མ་བསྡུ་བའི་རྒྱུགས་ཤོགབོད་སྐདཡིག
དང་པོ། མིང་ཚིག་དང་བརྗོད་པའི་སྐོར། （ཁྱོན་སྐར23） 

1﹒གཤམ་གསལ་སྒྲ་འདྲའི་ཡི་གེར་ཚིག་གྲོགས་རེ་སྦྱོར་དགོས། （སྐར0.5×6＝3）
    འཕྲུལ（           ）        གློ （           ）      སྤྱན（          ）
    འཁྲུལ（           ）        བློ （           ）      གཅན（        ）
2﹒ གཤམ་གསལ་མངོན་བརྗོད་ཀྱི་དངོས་མིང་འབྲི་དགོས། （སྐར0.5×4＝2）
ཐོས་འཛིན་              ཆུ་གཏེར་             དྲི་བཞོན་            ཏམ་བུ་ར་            
3﹒གཤམ་གསལ་རྟགས་བཀོད་པའི་མིང་ལ་གོ་རིམ་བཞིན་མངོན་བརྗོད་རེ་འབྲི་　　དགོས།（སྐར1×4＝4）
དྭངས་གསལ་ཨ་སྔོན་དབྱིངས་སུ་སྤྲིན་པ་དཀར། །  སྔོ་ལྗང་རྩྭ་ཐང་ས་གཞིར་ལུག་ཁྱུ་དཀར། ། 

ནད་གདོན་ཚར་གཅོད་སྨན་པའི་གྱོན་ཆས་དཀར། ། ས་མཐོའི་གངས་རིའི་ཁ་དོག་དེ་བས་དཀར། །
（          ）     （          ）    （          ）     （         ）
4﹒གཤམ་གསལ་མིང་ལ་ལྡོག་ཟླ་རེ་འབྲི་དགོས། （སྐར0.5×4＝2）
གསར།            དགྲ་             ཁེ་བཟང་།             བརྩོན་འགྲུས།
5﹒གཤམ་གསལ་གྱི་བརྗོད་དུམ་ཞེ་ཚིག་ཏུ་ཕབ་དགོས།（སྐར2）
སྤོ་བོ་ལགས་ཀྱིས་ཁ་ལག་གི་བྲོ་བ་བལྟས། 

6﹒གཟུགས་འདྲ་བའི་མིང་ཚིག་གི་དོན་སྟོན་ཚུལ་མི་འདྲ་བ་འབྲི་དགོས།（སྐར1×4＝4）
སྐྱེས་པ།                                ལྕི་བ། 

སྐྱེས་པ།                                ལྕི་བ། 

7﹒གཤམ་གསལ་མིང་ཚིག་ལ་བརྗོད་པ་རེ་བཟོ་དགོས།（སྐར3×2＝6）
ཁ་ཏ་བསླབ་བྱ།  
གང་ཐུབ་ཅི་ཐུབ།  
གཉིས་པ། ཕྱོགས་བསྡུས་ཤེས་བྱའི་སྐོར། （ཁྱོན་སྐར21）
1﹒གཤམ་གསལ་སྟོང་ཆ་རྣམས་ཁ་སྐོང་དགོས། （སྐར0.5×8＝4）
⑴ བསམ་ཡས་གཙུག་ལག་ཁང་ནི་སྤྱི་ལོའི་དུས་རབས                       ནང་བོད་ཀྱི་བཏཱན་
པོ                    སྐུ་དུས་སུ་ཕྱག་བཏབ་པ་ཡིན། 

⑵ སློབ་དཔོན་ཐོན་མིས་བརྩམས་གནང་བའི་བརྡ་སྤྲོད་པའི་བསྟན་བཅོས་གཉིས་ནི                
དང                       ཡིན། 

⑶ འབྲས་དཀར་ནི               གཉིས་དང་འབྲེལ་བའི་ལས་ཀྱི་སྐབས་སུ་འཁྲབ་སྟོན་བྱེད་པའི་
བོད་ཀྱི་གླུ་གར་སྒྱུ་རྩལ་ལས                   གྱི་ཁོངས་སུ་གཏོགས། 

⑷ གྲོ་སོ་ཕྱེ་མར་བཞེངས་དུས་ཕྱེ་མར་འདེགས་པ་པོའི་ལག་གཡས་པའི་ཕྱོགས་སུ              
བླུག་དགོས་པ་དང་། ལག་གཡོན་མའི་ཕྱོགས་སུ              བླུག་དགོས། 

2﹒ཡང་དག་པའི་ལན་གྱི་ཀ་མད་གུག་རྟགས་ནང་འབྲི་དགོས།（སྐར1×4＝4）
  ⑴    དུས་ཚོད་ཕྱིར་འགྱངས་བྱས་པར་ཕྱིར（    ）ཟེར།
        ཞིང་རྨོ་བའི་ཡོ་བྱད་ལ་ཐོང（    ）ཟེར། 

(2) རྒྱ་མཚོ་ཆེན་པོའི་རྦ་རླབས（   ）དུ་འཕྱུར།  （ཀ ཤང་ཤང་།  ཁ ལྷུང་ལྷུང་།  ག ལང་ལོང）
 (3)《ཁྱེའུ་རིག་པ་ཅན》ཞེས་པའི་སློབ་ཚན་ནང"ད་ལྟ་གཞིས་ལ་མེད་དེ་ཕྱི་ལ་གཏམ་འཚོལ་དུ་ཕྱིན་སོང"ཞེས་པའི"གཏམ"དེ（    ）གོ་དགོས།   （ཀ སྒྲུང་ལ།  ཁ ཆང་ལ།  ག སྐད་ཆར）
3﹒གཤམ་གྱི་རི་དྭགས་དང་གཅན་གཟན་གྱི་མིང་སོ་སོར་དབྱེ་དགོས།（སྐར0.5×10＝5）
（དོམ།  ཝ་མོ།  རྐྱང་།  གཟིག  རི་བོང་།  ཤ་བ།  སྟག  སྤྱང་ཀི།  གླ་བ།  བསེ་རུ）
རི་དྭགས་ཀྱི་རིགས་ནི། 

གཅན་གཟན་གྱི་རིགས་ནི། 

4﹒གཤམ་གསལ་འགྲེལ་གཞི་དང་འགྲེལ་པ་ཐིག་གིས་སྦྲེལ་དགོས། （སྐར1×4＝4）
ཁྲལ་སེལ་སླ་བཅོས།                   དགྲ་རྣམས་འདུལ་ཞིང་གཉེན་རྣམས་སྐྱོང་བ།
རྡོ་ཆག་བཏཱན་སྒྲིག                    ཆ་ཤས་ཏཱམ་བསྟན་པས་ཕྱོགས་ཡོངས་གོ་ཐུབ་པ།
དགྲ་འདུལ་གཉེན་སྐྱོང་།               བཏཱན་དབང་གིས་མི་མཐུན་པ་མཐུན་པར་བྱེད་པ།
ཟུར་བསྟན་ལེབ་མཐོང་།               ཁྲལ་ལྟ་བུར་བརྩིས་ཏེ་གཟབ་ནན་མི་བྱེད་པ།
5﹒གཤམ་གསལ་དོན་འགྲིག་པར་རྟགས"√"འདི་དང་ནོར་བར་རྟགས"×"འདི་    རྒྱག་དགོས།（སྐར1×4＝4）
⑴ སའི་གོ་ལའི་ཐོག་གི་རང་བྱུང་ཐོན་ཁུངས་ལ་རྫོགས་མཐའ་མེད།            （     ）
⑵ རྡོ་རྒྱ་མ་བཅུ་དང་བལ་རྒྱ་མ་བཅུ་བསྡུར་ན་རྡོ་རྒྱ་མ་བཅུ་ལྕི་བ་ཡོད།          （     ）
⑶"མོན་ཡུལ་རྡོར་གཅོད"ཅེས་པ་ནི་ཡི་གེ་དང་སྐད་ཆ་ཡང་དག་པ་དང་མི་དག་པ་གོ་ལྡོག་སྟེ་ནོར་བ་རྒྱུན་འབྱམས་སུ་སོང་བའི་དཔེར་བཞག་པའོ། །                       （     ）
⑷ རང་བློས་ལེགས་པར་དཔྱད་ན་བདེན་རྫུན་དབྱེ་བ་འབྱེད་ཐུབ་ངེས་ཡིན།     （     ） 

གསུམ་པ། གཏམ་དཔེ་དང་ལེགས་བཤད་ཀྱི་སྐོར།（ཁྱོན་སྐར7）
1﹒གཤམ་གསལ་གཏམ་དཔེའི་སྟོང་ཆ་བསྐངས་ནས་དེའི་བསྟན་དོན་འབྲི་དགོས། 

（སྐར2×2＝4）
ཆུ་འཚོག་པའི་སྣོད་ཡོད་ཀྱང་།  
  


2﹒མཁས་པ་རང་གིས་དཔྱོད་ཤེས་ཀྱི། །   བླུན་པོ་གྲགས་པའི་རྗེས་སུ་འབྲང་། །
   ཁྱི་རྒན་ཀུ་ཅོ་འདོན་པ་ན། །   རྒྱུ་མཚན་མེད་པར་གཞན་དག་རྒྱུག ། 

⑴ གོང་གི་ལེགས་བཤད་འདི་ནི《                    》ལས་བདམས་པ་ཡིན།（སྐར1）
⑵ ལེགས་བཤད་འདིའི་དཔེ་ལ་རྟགས"﹏"འདི་དང་དོན་ལ་རྟགས" -"འདི་རྒྱག་དགོས། 

（སྐར0.5×2＝1）
⑶ གཤམ་གྱི་མིང་ལ་དོན་འདྲ་བ་རེ་འབྲི་དགོས། （སྐར0.5×2＝1）
བླུན་པོ།                             ཀུ་ཅོ། 

བཞི་པ། ཉེར་སྤྱོད་ཡིག་རིགས་དང་རྩོམ་འབྲིའི་ཤེས་བྱའི་
སྐོར། （ཁྱོན་སྐར4）
1． གཤམ་གསལ་འཛིན་ཡིག་གི་སྐྱོན་བཏཱལ་ནས་མ་ཡིག་ཐོག་བཅོས་དགོས། 

（སྐར1×2＝2）
དེ་རིང་ངས་སློབ་གྲྭའི་དཔེ་མཛོད་ཁང་ནས་ཉི་ཆོས་བཟང་པོའི་སྒྲུང་དེབ་སོགས་དཔེ་ དེབ6གཡར་པོ་བྱུང་བའི་འཛིན་དུ།
                                     ལོ་རིམ་ལྔ་པའི་འཛིན་གྲྭ་དང་པོའི་སློབ་མ་ཚེ་རིང་གིས།
                                                     ××× ལོའི་ཟླ×××ཚེས ×××ཉིན།
2．གང་འདྲ་ཞིག་ལ་དཔེ་འབྲི་བྱེད་ཚུལ་ཟེར། （སྐར2）
ལྔ་པ། སུམ་ཅུ་པའི་སྐོར། （ཁྱོན་སྐར17）
1﹒ ལྗོན་དབང་གི་རྩ་ཚིག་ལྟར་ཁ་སྐོང་དགོས། （སྐར1×4＝4）
ཀྱང་ཡང་འང་གསུམ              དེ། །                  དྲག་མཐར་ཀྱང་། ། 

ང་ན་མ་ར་ལ་མཐར                ། །     འ་དང           འང་དང་ཡང་། ། 

2﹒ གཤམ་གསལ་རྟགས་བཀོད་པའི་ཕྲད་ངོས་འཛིན་བྱེད་དགོས།（སྐར1×2＝2）
 

སའི་གོ་ལ་ནི་མིའི་རིགས་ཀྱི་མ་ཡུམ་ལྟ་བུ་ཞིག་ཡིན།                             （        ）
 

སྐད་ཡིག་མང་པོ་ཤེས་ན་བཟང་མོད་ཀྱང་། ། རང་གི་ཕ་སྐད་བརྗེད་ན་ངོ་ཚ་ཡིན། །（        ）
3﹒ གཤམ་གྱི་གུག་རྟགས་ནང་བྱེད་འབྲེལ་གྱི་ཕྲད་སྐོང་དགོས། （སྐར0.5×4＝2）
བཀྲ་ཤིས（         ）ཞྭ་མོ་བློ་བཟང（         ）གྱོན།     

ཉི་མའི་འོད་ཟེར（        ）པད་མ（       ）ལོ་འདབ་གྲོལ།
4﹒ ཚིག་ཕྲད"ཞིང"དང"ཅེས"གཉིས་སོ་སོར་དཔེར་བརྗོད་རེ་འབྲི་དགོས། 

（སྐར2×2＝4）
ཞིང་།                                       ཅེས།
5﹒གཤམ་གསལ་དྲི་བར་ལན་འདེབས་དགོས། （སྐར2﹢3＝5）
⑴ འདོགས་ཅན་གྱི་ཡི་གེ་ག་ཚོད་ཡོད་རེ་རེ་བཞིན་འབྲི་དགོས། 

                                                                                            

⑵ "རིགས་མཐུན་དགར་ནས་མི་མཐུན་ལས། ། སྡུད་ལ་ནས་སྒྲ་ཁོ་ན་འཇུག"ཅེས་པའི་ལྗོན་      དབང་རྩ་ཚིག་གི་གོ་དོན་འགྲེལ་དགོས།  
 

དྲུག་པ། ལྟ་ཀློག་དབྱེ་ཞིབ། （ཁྱོན་སྐར12）
དཔྱིད་ཀྱི་ཁ་བ།（ཚན་བཤུས）
ཨེ་མ། ཞག་གཅིག་ལ་ལྷ་ས་གྲོང་ཁྱེར་ནི་དངུལ་དཀར་གྱི་འཇིག་རྟེན་ཞིག་ཏུ་གྱུར་འདུག མཐའ་  འཁོར་གྱི་རི་ཚོགས་དག་ལ་དངུལ་དཀར་གྱི་གོས་བཟང་གཡོགས་པ་དང་འདྲ་བར་ཁ་བས་བཏུམས་ཏེ་སྐྱ་ཐིང་ངེར་གནས་པ་དང་། དཀར་འཇམ་ལུག་བལ་དང་འདྲ་བའི་སྤྲིན་དཀར་གྱི་ཕུང་པོ་འགའ་རི་རྩེ་ནས་དལ་གྱིས་ཡལ་རྗེས། མཁའ་དབྱིངས་ནི་སྔར་བས་དྭངས་ལ་མུ་མཐའ་མེད་པ་ཞིག་ཏུ་གྱུར། རི་ཁུག་ནས་ན་བུན་རིམ་གྱིས་གྱེན་དུ་འཕྱུར་ཏེ། རི་སྐེད་དུ་ལྡང་ཞིང་འཁྱུད་པ་ནི། དཀར་གཙང་རི་བོ་དག་ལ་མགུལ་རྒྱན་བསྒྲོན་པ་དང་ཀུན་ནས་མཚུངས། ཡང་ཉེ་བའི་ས་ནས་བལྟས་པ་ན། མྱུ་གུ་གསར་པ་འབུད་ལ་ཉེ་བའི་སྡོང་པོའི་ཡལ་གའི་སྟེང་དུ་བབས་པའི་ཁ་བ་ནི་དབྱིབས་སྣ་ཚོགས་སུ་སྣང་སྟེ། ལ་ལ་ནི་ཚོམ་བུར་འཁྱིལ་བའི་ཤིང་བལ་གྱི་ཕུང་པོ་དང་མཚུངས་ལ། ལ་ལ་ནི་འོད་ལམ་ལམ་དུ་འཕྲོ་བའི་དངུལ་གྱི་ ལྕུག་མ་དང་འདྲ་ཞིང་། དེའི་ཐོག་ཏུ་བྱིའུ་འགས་སྐད་སྙན་སྒྲོག་བཞིན་ཕར་མཆོང་ཚུར་མཆོང་བྱེད།  སྐབས་འགར་ཁ་བའི་ལྗིད་ཀྱིས་ཐུར་དུ་དཔྱངས་པའི་ཡལ་གའི་སྟེང་དུ་བབས་པ་ན། ཡལ་གའི་སྟེང་གི་ཁ་བ་རྣམས་ལྷབ་ལྷུབ་ཏུ་འཕུར་ལྡིང་བྱེད་བཞིན་ས་གཞིའི་ཕང་བར་ལྷུང་། ཁ་བས་གཡོགས་པའི་ས་  གཞིའི་སྟེང་དུ་སྔ་པོ་ནས་ཕྱི་རོལ་དུ་སོང་བའི་མི་རྣམས་ཀྱི་རྐང་རྗེས་ཀྱག་ཀྱོག་མང་པོས་ཁེངས་འདུག 

⒈ གཤམ་གྱི་མིང་ཚིག་ལ་འགྲེལ་པ་རྒྱག་དགོས།（སྐར2×2＝4）
   མུ་མཐའ་མེད།                           ལྕུག་མ།                                 

⒉ དོན་དང་འཚམས་པའི་བྱ་ཚིག་འདེམས་འཇུག་བྱེད་དགོས།（སྐར0.5×4＝2）
（འཕྱུར།     བསྒྲོན།    དཔྱངས།    གཡོགས）
ཐུར་དུ（      ）   གྱེན་དུ（      ）   གོས་བཟང（      ）  མགུལ་རྒྱན（      ）
3﹒རྩོམ་ཐུང་བཀླགས་ནས་གཤམ་གྱི་དོན་ལ་འཚམས་པའི་དཔེ་འཚོལ་དགོས། 

（སྐར1×4＝4）
རྩོམ་ཐུང་ནང་ལྷ་ས་གྲོང་ཁྱེར་ནི                                      དང་འདྲ། 

མཐའ་འཁོར་གྱི་རི་ཚོགས་དག                                       དང་འདྲ། 

རི་སྐེད་དུ་ལྡང་བའི་ན་བུན་ནི                                        དང་མཚུངས། 

སྤྲིན་དཀར་གྱི་ཕུང་པོ་ནི                                             དང་འདྲ།
4. རྩོམ་ཐུང་ནང་རྟགས་བཀོད་པའི་ཚིག་གིས་གང་གི་ཁྱད་ཆོས་མཚོན་པར་བྱས་ཡོད། （སྐར2）
བདུན་པ། རྩོམ་འབྲིའི་སྐོར། (སྐར16)

《ཁ་ཆེ་ཕ་ལུའི་བསླབ་བྱ》ལས།  ཉིན་མཚན་མེད་པར་ཕ་མའི་བཀའ་དང་བསྟུན། །  སྔ་དགོང་མེད་
པར་ཕ་མའི་ཞབས་ལ་བཏུད། །  ཞིམ་པོ་ཕུལ་ནས་ཨེ་མཉེས་སེམས་ཀྱིས་ལྟོས། །  འཇམ་པོ་བསྒྲོན་ནས་ཨེ་མཉེས་ཡིད་ཀྱིས་ལྟོས། །  སྙན་པོ་ཞུས་ནས་ཐུགས་སེམས་ཨེ་སྤྲོ་ལྟོས། །  ཡག་པོ་ཞུས་ནས་དགོངས་ པ་ཨེ་སྤྲོ་ལྟོས། ། 

རྩོམ་འབྲིའི་རེ་འདུན། 

1． གོང་བཀོད་དཔྱད་གཞི་བཀླགས་རྗེས་ཁྱེད་ཀྱིས་དྲིན་ཅན་ཕ་མར་སྲི་ཞུ་ཞབས་ཏོག་བསྒྲུབ་རྒྱུའི་   འདུན་པ་ཟོལ་མེད་ཅིག་བཅངས་ཐོག《ཕ་མའི……》ཞེས་རྩོམ་བྱང་ཕྱེད་རང་ཉིད་ཀྱིས་བསྐངས་ཏེ་རྩོམ་ཡིག་ཅིག་འབྲི་དགོས།
2． ཚིག་སྦྱོར་བདེ་ཞིང་ཕྲད་དང་དག་ཆ་མ་ནོར་བ་དང་།  ཁམས་གཙང་ཞིང་ཡིག་གཟུགས་ལེགས་པོ་དགོས།
3．རྩོམ་ཡིག་ནང་ཐོན་པའི་མིའི་མིང་དང་།  སློབ་གྲྭའི་མིང་།  ས་གནས་ཀྱི་མིང་བཅས་ལ་རྟགས×××འདི་རྒྱག་དགོས།
4．ཚེག་ཁྱིམ250ལས་ཉུང་མི་རུང་།
ཕ་མའི་
